
INHOLLU L-GHOQOD TAL-HAJJA

[1-hajja tal-bniedem hija sabiha; imma tibga’ hekk sakemm ma jibdewx jitfac¢aw 1-ghoqod!
Dawn il-problemi jtellfuna 1-gost; anzi, xi drabi, meta nippruvaw inholluhom, jigrilna li
nghagqduhom u nhabbluhom aktar, u I-hajja ssir itqal. Min minna ma ghandux xi ghoqda fl-
istonku tieghu? Il-mistogsija li naghmlu mhix kif jinholqu l-ghogiedi, imma kif ser
jirnexxilna nholluhom. Insemmi ftit ezempji.

Hawn min ghandu ghoqda minhabba I-karattru difficli tieghu stess. Hemm min mhux kuntent
bih innifsu ghax konxju mill-fatt li hu supperv, suspettuz, gellied, aggressiv, pa¢paci, pikuz...
u ghalkemm jixtieq jikkoregi, ma jirnexxilux. Din l-ghoqda tikber meta minhabba din ix-
xorta ta’ karattru, wiehed ikollu problemi mal-ohrajn.

Hemm dawk li ghandhom ghoqda ghaliex ikunu fallew fir-relazzjonijiet taghhom. Kemm
ghandna familji mizghuda b’dawn it-tip ta’ ghogiedi: genituri miksura ma’ wliedhom, ahwa
ma jitkellmux ma’ xulxin, zijiet bil-geddum man-neputijiet, u tista’ tibga’ sejjer! Illum anki
ghoqda zghira kapaci tharbat ir-relazzjoni bejn il-mizzewgin!

Hemm dawk li ghandhom ghoqda kbira ghax f’hajjithom ikunu ghamlu xi fjask. Dawn ma
jkunux kapaci jahfru lilhom infushom u ghal snin shah jibgghu jbatu minn sens ta’ htija.

Haga li tinkwetani hija I-ghoqod tal-kuxjenza. Dan spiss jigri meta bniedem b’kuxjenza
mdawla jhoss li ma jkunx jista’ jagbel mal-fehma dominanti — meta wiehed bil-kuxjenza
jhoss li ma jistax “jobdi” certi ligijiet. Il-kuxjenza tant hija sagra li sahansitra tista’
tiggustifika li wiehed ma jimxix mal-ligi pozittiva ta’ Alla u din id-dizubbidjenza ma ggib
ebda responsabbilta morali. Id-diskors dwar il-kuxjenza huwa wiehed serju hafna.
Nikkumpatixxi lil min ged ibati ghax ghandu din 1-ghoqda. Kif jghallimna 1-Papa Frangisku
fl-Ezortazzjoni Il-ferh tal-imhabba, hija 1-kuxjenza ffurmata li ghandha tiggwida lil dawk il-
mizzewgin 1i jinsabu fit-tieni relazzjoni fir-rigward tac-celebrazzjoni tas-sagramenti.
Ninkwieta meta min suppost jifhem, ghadu ma fehemx din il-linja tal-Knisja. Anki fid-dinja
c¢ivili, id-dritt tal-liberta tal-kuxjenza huwa rikonoxxut bhala wiehed mid-drittijiet
fundamentali tal-bniedem, u jitkellmu wkoll fuq il-conscientious objector.

Imbaghad hemm 1-ghoqod li jista’ jkollna fir-relazzjonijiet taghna ma’ Alla. Hawn min
ghandu dubji dwar Alla; hemm min ghandu diffikulta biex jaccetta 1-Vangelu ta’ Kristu kollu
kemm hu. Imbaghad hemm min ghandu ghoqda fir-relazzjoni tieghu mal-Knisja u n-nies tal-
Khnisja, inkluz 1-Isqof. Bhala raghaj spiritwali dawn is-sitwazzjonijiet jinkwetawni sew. Qed
nitkellem bil-biza’ u t-treghid. Ghal min ghandu I-fidi, il-ministeru tal-Knisja u tal-Isqof
huma xi haga serja hafna; imma ghal min ma ghandux din il-vizjoni ta’ fidi, il-Knisja hija
NGO u l-Isqof CEO. Jien konxju li fid-dghufija taghna nistghu nkunu kawza ta’ ghoqod fl-
ohrajn; imma konxju wkoll li hafna drabi 1-ghoqod jinholqu minhabba t-taghlim li naghtu, u
ghalhekk hemm min isib diffikulta biex jaccetta t-taghlim tal-Isqof (li hu f’rabta mal-Papa).

Issa fost it-titli moghtija lill-Omm taghna tas-Sema hemm dak tal-“Madonna li tholl 1-
ghogiedi”. Din id-devozzjoni bdiet fis-seklu sbatax f’Augsburg, il-Germanja. Il-koppja



Wolfgang Langenmentel u Sophia Imhoff izzewgu fl-1612. Ma kinux ghaddew hafna snin
meta din il-koppja ghaddiet minn krizi u kienu ser jiddivorzjaw. Wolfgang fittex 1-ghajnuna
ta’ patri Gizwita, Jakob Rem. Dan il-patri beda jitlob lill-Madonna. Dik il-habta kienet
drawwa li 1-gharajjes jaghtu kurdun lil xulxin biex dakinhar tat-tieg jintrabtu bih u hekk
b’mod simboliku jfissru r-rabta taghhom flimkien. Gara li waqt li dan il-patri kien ged jitlob
quddiem xbieha tal-Madonna, huwa lemahha b’dan il-kurdun f’idejha, tholl 1-ghoqiedi li kien
hemm fih. II-Madonna kienet ged tholl 1-ghoqod li kellha 1-koppja u dawn baqghu flimkien.
Ghaddew is-snin u t-tifel ta’ din il-koppja ghamel pittura tal-Madonna ged tholl 1-ghoqod —
Maria Krotenloserin.

[l-Papa Frangisku huwa devot kbir tal-Madonna li tholl 1-ghogod. Meta fl-1980 kien ged
jistudja 1-Germanja, huwa kellu xi ftit problemi. Wahda mara ssuggerietlu jitlob lill-Madonna
taht dan it-titlu. Minn dakinhar ’il quddiem, Bergoglio baga’ jghozz din id-devozzjoni
Marjana u meta kien Isqof f’Buenos Aires huwa kkonsolida dan il-kult. Jien konvint li llum
Frangisku sar jitlob aktar bil-qgalb lill-Madonna, ghax minn meta lahaq Papa l-ghoqod tkattru
sew. Dawk li geghdin joholqulu dawn l-ghogod ma humiex in-nies “ta’ barra” imma “ta’
gewwa”! Il-Papa jghid li ma hemm ebda ghoqda li I-Madonna ma tistax thollilna. Din hija I-
fiducja li 1-Papa ghandu fis-sokkors tal-Madonna.

Din id-devozzjoni ghandha fundament fit-taghlim tas-Santi Padri. Fil-fatt, fis-seklu tlieta, San
Irinew minn Lyon, li kien 1-ewwel Marjologu, jikteb hekk: “Waqt li Eva bid-dizubbidjenza
taghha ghamlet ghoqda tal-hazen ghall-umanita, Marija hallet din 1-ghogda bl-ubbidjenza
taghha”. Il-Missirijiet tal-Knisja li hadu sehem fil-Koncilju Vatikan II tennew dan id-diskors
ta’ San Irinew fil-Kostituzzjoni Lumen gentium: “Marija ma kinitx biss strument passiv
f’idejn Alla, izda kkoperat ghas-salvazzjoni tal-bniedem bil-fidi u 1-ubbidjenza li hija tat bil-
liberta kollha taghha. Fil-fatt, bhalma jghid San Irinew, ‘meta obdiet, hija saret il-kawza tas-
salvazzjoni ghaliha stess u ghall-gens kollu tal-bnedmin’. Ghalhekk mhux ftit mis-Santi Padri
tal-qedem, fil-predikazzjoni taghhom, sostnew bil-qalb: ‘L-ghoqda tad-dizubbidjenza ta’ Eva
nhallet bl-ubbidjenza ta’ Marija; dak li Eva rabtet bin-nugqas ta’ twemmin, il-Vergni Marija
hallet bil-fidi’” (57).

[1-Papa Frangisku jikkummenta hekk: “Xejn ma huwa impossibbli ghall-hniena ta’ Alla. Anki
l-ghoqod Il-aktar imhabbla jistghu jinhallu bil-grazzja tieghu. Marija bl-iva taghha fethet il-
bieb ghal Alla biex iholl 1-ghoqda antika tad-dizubbidjenza. Marija hija 1-Omm li b’hafna
sabar u hlewwa twassalna ghand Alla biex hu jholl 1-ghoqiedi ta’ ruhna bil-mizerikordja
tieghu. L-ghoqod kollha ta’ qalbna u dawk tal-kuxjenza taghna jistghu jinhallu” (Diskors, 12
ta’ Ottubru 2013).

Dan it-taghlim huwa msahhah bir-riflessjoni teologika. Kif jikteb San Gakbu, “kull haga tajba
li tinghata u kull don perfett jigi mis-Sema, jinzel minghand il-Missier, 1-ghajn ta’ kull dawl”
(1:17). Dan jaslilna permezz tal-umanita ta’ Kristu li huwa d-dehra vizibbli ta’ Alla li ma
jidhirx. Kienet Marija li tat din l-umanita lill-Verb meta sar bniedem. Ghalhekk kull don li
jaslilna minghand il-Missier, jaslilna minghand Kristu permezz ta’ Marija. Ghalhekk bir-
ragun nerfghu harsitna lejn 1-Omm taghna tas-Sokkors u b’fiducja kbira nitolbuha tintercedi
ghalina quddiem Kristu biex jinhallu I-ghoqod. Kristu huwa l-awtur ta’ kull grazzja u din il-
grazzja tinghatalna minn idejn Marija.

F’hajjitha stess Marija rat hafna ghoqod jinhallu. Biex setghet tkun Omm Alla, hi kienet 1-
unika wahda fost il-bnedmin li tnisslet minghajr ebda tebgha ta’ dnub; hekk inhallet 1-ghoqda
tad-dnub tan-nisel komuni ghalina I-bnedmin kollha. Fit-tnissil ta’ Gesti, biex Marija setghet



teghleb I-ghoqgda li tkun omm u vergni, hija nisslet bil-qawwa tal-Gholi li xehet id-dell tieghu
fugha (ara Lq 1:35). Fiz-zjara taghha ghand Elizabetta, Marija ghanniet bil-ferh meta osservat
li bil-qawwa ta’ Alla nhallet ghal kugintha u Zakkarija 1-ghoqda tal-infertilitd. F’Kana, Marija
tintervieni biex Gesu jholl 1-ghoqda li kellhom l-gharajjes meta spi¢calhom l-inbid tal-festa.
Fuq il-Kalvarju, hija tara tingheleb 1-ghogda li bhala omm kienet torbotha ma’ Kristu u ssir
ukoll omm il-bnedmin kollha. Bit-tlugh taghha fis-Sema, Marija tkisser 1-ghoqda tal-mewt u
tat-thassir fil-qabar.

L-Omm tas-Sokkors hija dik li tghinna nhollu I-ghoqod prezenti fl-istorja personali u
kollettiva taghna. Ma hemm ebda ghoqda li ma tistax tinhall bl-intercessjoni ta’ Marija.
Nixtieq nitlob lill-Madonna thollilna dawn it-tliet ghoqod:

Inhoss li 1-bniedem tal-lum ghandu ghogda biex jirrelata ma’ Alla. Konvint li fil-bniedem
hemm interess f’Alla, imma nibza’ li huwa facli jizvija. Dan jghodd ukoll ghalina n-nies tal-
Knisja. Ghax nistghu nkunu nies tal-Knisja, imma ma nkunux Kristjani! Mhux kull min imur
il-knisja u jiehu sehem fil-festi, awtomatikament ghandu relazzjoni ma’ Gesu. Il-bniedem tal-
lum ghandu din l-isfida kbira dwar kif ser jirnexxilu jigganc¢ja ma’ Alla — kif f’hajtu ser
johlog wisa’ ghal Kristu.

Bhala Knisja ghandna hafna ghogiedi. Wahda partikulari hija kif ser naghmlu biex ikollna
Knisja aktar evangelika u hielsa — Knisja li tghix il-Vangelu u tghix ghall-Vangelu. Ma
nhossnix dagshekk konvint li 1-Knisja f’pajjizna hija dagshekk entuzjasta biex ixxandar lil
Kristu. Ma nistghux nibgghu Knisja tar-ritwali vojta u bla sens — ritwali li llum saru ghogda
fihom infushom u ma nafx kif ser inhollu din 1-ghoqda! Qed nghixu fi Zmien ta’ sfidi kbar
ghalina I-Insara, u ghalhekk huwa zmien sabih. Hemm bzonn li lkoll flimkien, presbiteri u
laj¢i, nimpenjaw ruhna biex din il-Knisja ta’ Kristu (li ghandha kontribut indispensabbli
x’toffri lid-dinja lajka), naghmluha Knisja ferhana ghax ghandha lil Kristu, oasi ta’
spiritwalita, sptar li jispec¢jalizza f’mard inkurabbli, hmira li ttella’ 1-ghagna socjali, rizorsa
ta’ tama.

B’harsti fuq is-soc¢jeta ta’ madwarna, li wkoll ghandha diversi ghoqiedi, nitlob lil Alla, bl-
intercessjoni tal-Madonna tas-Sokkors, jghinna biex ma ninbarmux quddiem certi ghoqod
kbar. Filwaqt li gustament ghandna nfittxu nhollu certi ghoqod, f’gieh kemm hemm,
nogoghdu ferm attenti biex ma noholqux ghogod ohrajn. Ghogda ma nsolvuhiex billi
naghmlu ghoqgda ohra.

B’din ir-riflessjoni, nixtieq niftah tieqa ¢kejkna ohra biex infakkarkom tikbru fl-imhabba
taghkom lejn il-Madonna u biex quddiem 1-ghoqod tal-hajja qgatt ma titilfu t-tama taghkom.



